
Abstrak: Buku ini secara fokusnya menumpukan kesan transformasi 
pembangunan dan persekitaran yang berlaku di Pekan Parit Raja dari 
segi perkembangan fizikal, sosial dan ekonomi serta kesannya terhadap 
kesejahteraan hidup masyarakat setempat yang seharusnya diberi 
perhatian. Pembangunan yang berlaku di pekan kecil ini melibatkan 
komponen seperti proses transformasi dan kesejahteraan hidup 
masyarakat dan dengan komponen-komponen tersebut, pembangunan 
dapat ditafsirkan dalam konteks perubahan ruang, fizikal, sosial dan 
ekonomi.

Pembangunan yang pastinya diperlukan oleh manusia telah memberi 
impak kepada tiga unsur utama iaitu sosial, ekonomi dan alam sekitar. 
Impak tersebut mungkin dalam bentuk yang positif pada sesetengah 
aspek dan negatif pula pada aspek yang lain. Impak yang negatif secara 
langsung menyaksikan kesejahteraan hidup masyarakat terjejas. Bagi 
melihat tahap kesejahteraan hidup penduduk di pekan ini, penunjuk 
kesejahteraan hidup bagi masyarakat di kawasan Parit Raja dibentuk dan 
dinilai pada akhir penulisan.

Dengan lafaz Bismillah, Syukur ke hadrat Allah SWT, serta selawat 
ke atas Nabi junjungan Muhammad dan para sahabatnya yang 
dikasihi, dengan kurniaan rahmat dan kasih sayang dari-Nya 
membuka ruang dan kecukupan masa untuk kami menyiapkan 
manuskrip buku ini seperti yang dirancang. Buku yang berada 
di tangan anda ini bertajuk Transformasi Pekan Parit Raja Untuk 
Kesejahteraan Hidup Masyarakat merupakan manuskrip yang 
terhasil daripada penyelidikan yang telah dijalankan di Pekan Parit 
Raja, Johor.  

Pembangunan ekonomi negara yang pesat terutamanya di 
kawasan bandar telah mewujudkan jurang yang luas antara 
bandar dengan kawasan luar bandar. Lantaran itu, keadaan ini 
telah menuntut pelbagai pihak untuk memberi komitmen supaya 
kawasan luar bandar dapat bergerak dengan lebih pesat dan maju. 
Umum mengetahui, semenjak negara mencapai kemerdekaan, 
pelbagai rencana, usaha dan strategi telah dilakukan oleh pihak 
kerajaan dan telah  menyuntik kejayaan dan perubahan kepada 
pembangunan luar bandar. Hasilnya, pembangunan di kawasan 
luar bandar telah berlaku perubahan yang jelas impak dari 
transformasi pembangunan dan pendekatan yang komperehensif. 
Antara hasilnya adalah kadar kemiskinan telah menurun dan 
keadaan ketidakseimbangan ekonomi mengikut kelompok etnik 
dapat diatasi.

Namun begitu dalam persimpangan ini, satu persoalan pokok yang 
perlu ditanya dan diperoleh jawapannya ialah tentang kemampuan 
kawasan luar bandar untuk terus bergerak ke hadapan sebagai 
menyokong ke arah negara yang lestari. Ini kerana perdebatan 

PRAKATA

1

PENDAHULUAN

Di Malaysia, transformasi sering kali dikaitkan dengan perubahan 
kesan daripada pembangunan dan pertumbuhan ekonomi 
yang membawa kepada kemajuan dan pemodenan sesebuah 
masyarakat atau negara. Menurut Ismail (1999), transformasi 
melalui pertumbuhan ekonomi dianggap sebagai satu ‘penawar’ 
kepada masyarakat yang awalnya terperangkap dengan masalah 
kemiskinan terutamanya di kawasan luar bandar. Melalui 
Dasar Ekonomi Baru (DEB), kerajaan telah berusaha membawa 
pembangunan ke kawasan luar bandar bertujuan menggalakkan 
kemajuan di sesuatu kawasan dan menyaksikan proses 
perbandaran luar bandar itu bermula. Usaha ini dilakukan untuk 
mengatasi masalah kemiskinan, pengangguran dan penghijrahan 
penduduk dari desa ke bandar.  

Idea tentang pembangunan sebagai transformasi masyarakat telah 
mendapat bentuk yang moden dalam penulisan tokoh sains sosial. 
Tokoh pengasas sosiologi moden seperti Comte (1978-1857), Marz 
(1818-1883), Spencer (1820-1903), Durkheim (1858-1917) dan 
Weber (1864-1920) telah menggunakan konsep pembangunan 
untuk menerangkan tentang sejarah manusia dan perubahan 
yang dialami secara berperingkat ke arah kemajuan (Aziz, 2001). 
Berdasarkan pemahaman ini, didapati  transformasi yang berlaku 
di Malaysia merupakan pendekatan terhadap perubahan manusia 
dan persekitaran serta sosioekonomi yang meliputi perubahan 
bercorak kuantiti dan kualiti dalam kehidupan. Gabungan 
perubahan dari dimensi sosial, budaya, politik dan ekonomi 
dianggap sebagai satu fenomena yang bertunjangkan matlamat 
serta tertumpu kepada pencapaian kesejahteraan hidup manusia.  

PENDAHULUAN

BAB 1

11

PEMBANGUNAN, TRANSFORMASI DAN KESEJAHTERAAN HIDUP

Pengenalan

Keperluan pembangunan untuk kesejahteraan hidup manusia 
dan kepentingan mengekalkan integriti alam sekitar merupakan 
tuntutan yang selari yang perlu dilakukan secara bersama. 
Keperluan kesejahteraan hidup manusia perlu disokong dalam 
usaha mengekalkan kesihatan alam sekitar. Bab ini akan 
membincangkan mengenai transformasi pembangunan yang 
mengambil kira terhadap kesejahteraan hidup masyarakat dan 
persekitaran fizikal dalam mencapai kualiti hidup yang baik di 
sesebuah kawasan luar bandar khususnya.  

Pembangunan dan Transformasi Kehidupan

Dari sudut pandangan umum, ungkapan transformasi mempunyai 
takrifan yang sinonim dengan ‘perubahan’, ‘revolusi’ dan ‘evolusi’ 
iaitu semua ini merujuk kepada  memperbaik atau meningkat 
lagi sesuatu sistem atau keadaan kepada yang lebih baik. Dalam 
konteks ini, segala perkara yang dianggap tidak sesuai dengan 
keadaan semasa yang akan diganti dengan yang baharu, lebih 
cantik, lebih mudah, lebih cekap, serta lebih maju dari sedia ada. 
Walau bagaimanapun, menurut Breisinger dan Diao (2008), tidak 
terdapat teori tunggal yang sepenuhnya yang menerangkan proses 
transformasi kerana  secara am boleh dihuraikan oleh beberapa 
fakta yang diolah hampir sama dengan ciri hasil daripada proses 
ini. 

PEMBANGUNAN, TRANSFORMASI DAN 
KESEJAHTERAAN HIDUP

BAB 2

PERKEMBANGAN PEMBANGUNAN DI PEKAN PARIT RAJA

PERKEMBANGAN PEMBANGUNAN 
DI PEKAN PARIT RAJA

BAB 3

Pengenalan

Pemilihan Pekan Parit Raja sebagai kawasan kajian ialah atas 
pertimbangan Pekan Parit Raja merupakan pekan kecil, telah 
mengalami pembangunan yang pesat berdasarkan lokasinya yang 
begitu strategik, pembangunan yang telah berlaku sejak 20 tahun 
dahulu dan perancangan pembangunan pada masa akan datang. 
Pekan Parit Raja terletak di bawah pentadbiran kawasan Majlis 
Perbandaran Batu Pahat (MPBP) pada asalnya merupakan kawasan 
perkampungan Melayu tradisional yang tidak terancang.  

Kajian memberi tumpuan kepada transformasi yang dialami 
di Pekan  Parit  Raja dari segi perkembangan fizikal, sosial dan 
ekonomi. Kawasan Parit Raja merangkumi kawasan seluas 
1,957.751 hektar atau 1.80 peratus daripada keluasan kawasan 
MPBP dan kawasan Parit Raja pada bahagian Timur adalah 
sehingga sempadan Majlis Daerah Yong Peng iaitu Parit Botak 
manakala di bahagian selatan sehingga Parit Lapis Nombor 2 
(Majlis Perbandaran Batu Pahat, Majlis Yong Peng dan Pihak 
Berkuasa Perancang Tempatan Daerah Batu Pahat, 2004).

Untuk mengenali dengan lebih lanjut mengenai latar belakang 
pekan kecil ini, bab ini akan menghuraikan dengan lebih lanjut 
terhadap latar belakang dan lokasi kawasan kajian, sejarah 
pembukaan dan aktiviti perkembangan sosioekonomi Pekan 
Parit Raja di awal pembukaannya. Selain itu, perkembangan 
pembangunan semasa dan perancangan pembangunan semasa 
dan akan datang di Pekan Parit Raja turut dikenal pasti. Isu 

KESEJAHTERAAN HIDUP PENDUDUK PEKAN PARIT RAJA

KESEJAHTERAAN HIDUP PENDUDUK 
PEKAN PARIT RAJA

BAB 4

Pengenalan

Bab sebelum ini telah membincangkan dengan mendalam 
berkenaan perkembangan pembangunan semasa dan akan datang 
di Pekan Parit Raja hasil transformasi pertumbuhan ekonomi yang 
positif. Seterusnya, bab ini akan menghuraikan secara keseluruhan 
dapatan kajian yang telah diperoleh menerusi pengedaran borang 
soal selidik. Tujuan kajian ini dijalankan adalah untuk mengkaji 
perubahan sosioekonomi penduduk setempat yang diperolehi 
daripada pengedaran borang soal selidik. Perubahan yang ingin 
dikaji ialah dengan melihat kepada impak pembangunan ekonomi 
yang berlaku di Pekan Parit Raja yang memberi kesan terhadap 
sosial dan ekonomi serta kesejahteraan hidup masyarakat setempat. 
Kesejahteraan hidup warga Pekan Parit Raja itu boleh dilihat 
pada keperluan asas seperti pekerjaan dan pendapatan, tempat 
perlindungan, pendidikan dan sebagainya. Namun demikian, 
proses transformasi Pekan Parit Raja ini turut berhadapan dengan 
isu pengurusan yang mencabar kesejahteraan hidup penduduk 
pekan kecil ini.  

Latar Belakang Masyarakat Tempatan 

Setelah kaedah persampelan dilakukan menggunakan rumus 
statistik, sebanyak 367 buah keluarga mengikut kadar bilangan 
rumah dipilih dalam setiap petempatan untuk dijadikan responden. 
Petempatan tersebut terdiri daripada 12 buah kampung induk yang 
turut mempunyai pecahan kepada kampung rangkaian sebanyak 
39 buah kampung. Borang soal selidik yang diedarkan terdiri 
daripada enam bahagian dengan 165 pembolehubah. 

PEMBENTUKAN INDEKS PENUNJUK KESEJAHTERAAN HIDUP BAGI 
MASYARAKAT PEKAN PARIT RAJA

PEMBENTUKAN INDEKS PENUNJUK 
KESEJAHTERAAN HIDUP BAGI MASYARAKAT 
PEKAN PARIT RAJA

BAB 5

PENGENALAN

Pembangunan lestari dan keperluan kualiti hidup terangkum dalam 
satu acuan yang sama yang berpaksikan kepada kesejahteraan 
sosial. Walaupun penelitian dilakukan terhadap kedua-dua konsep 
tersebut, didapati tiada perbezaan ketara yang dapat ditunjukkan 
dari segi matlamat akhir yang ingin dicapai kerana ianya umpama 
cerminan antara satu sama lain. Aktiviti pembangunan yang 
dijalankan oleh manusia tanpa mengambil kira kesannya terhadap 
alam sekitar akan menyebabkan kemerosotan terhadap kualiti 
alam sekitar dan akan memberi kesan terhadap kesejahteraan dan 
keharmonian penduduk setempat. Oleh itu, untuk memperolehi 
kesejahteraan hidup yang baik dalam setiap aspek pembangunan 
perlulah mengambil kira kepentingan dan kesannya terhadap 
kehidupan manusia. Bagi memastikan setiap pembangunan 
tersebut memberi kesan yang seimbang maka perlu mencakupi 
persepaduan elemen ekonomi, sosial dan fizikal secara serentak. 
Elemen ini merupakan aspek yang penting untuk kesejahteraan 
hidup masyarakat.

Penunjuk Bagi Mengukur Kesejahteraan Hidup

Seperti konsep kualiti hidup, pengukuran kesejahteraan hidup 
juga boleh dikelaskan kepada objektif yang menggunakan 
pembolehubah seperti pendapatan dan perbelanjaan. Manakala 
pengukuran kesejahteraan hidup secara subjektif menggunakan 
pembolehubah seperti kepuasan dan kegembiraan (Michalos, 
1983). Penunjuk dan indeks kualiti hidup bagi mengukur 

Transformasi Pekan Parit Raja Untuk Kesejahteraan Hidup Masyarakat .indd   165 27/02/2018   4:52 PM



191

FENOMENA TRANSFORMASI PEKAN KECIL KE ARAH 
KESEJAHTERAAN HIDUP

FENOMENA TRANSFORMASI PEKAN KECIL 
KE ARAH KESEJAHTERAAN HIDUP

BAB 6

PENGENALAN

Peningkatan kualiti dan kesejahteraan hidup dilihat bergerak 
selari dengan proses perkembangan ekonomi yang menyediakan 
peluang pekerjaan dan pelbagai kemudahan asas yang diperlukan. 
Jika potensi ini ditinjau dari sudut lain, suntikan perkembangan 
pesat ekonomi akhirnya mampu mencetuskan tekanan kepada 
persekitaran. Di sini timbulnya pelbagai persoalan berkaitan 
perkembangan ekonomi yang berlaku sama ada membawa 
kepada taraf hidup yang semakin baik atau sebaliknya. Perubahan 
demografi secara semula jadi dan migrasi meningkatkan tekanan 
permintaan dan penggunaan sumber termasuklah di kawasan luar 
bandar, seterusnya menggugat kestabilan alam sekitar bagi sesuatu 
kawasan yang sedang berkembang maju secara keseluruhan. 
Cabaran yang terpaksa dihadapi oleh ekosistem apabila perlakuan 
dan aktiviti manusia sering kali melampaui batas kemampuan 
dalam merealisasikan pembangunan ekonomi.

Yang kita mahukan ialah masyarakat mempunyai kehidupan 
yang lebih baik pada hari ini berbanding dengan semalam dan 
kehidupan mereka pada masa hadapan akan menjadi lebih baik 
lagi daripada hari ini. Oleh itu, bagi menuju ke arah matlamat 
tersebut, sesebuah pembangunan perlu bersungguh untuk 
meletakkannya di atas landasan pertumbuhan yang lebih sejahtera 
dan lestari. Berpegang kepada Agenda 21, pembangunan ekonomi 
telah memberi status utama kepada manusia adalah persekitaran 
perlu dipandang penting untuk kebaikan bersama. Penentuan 
kualiti dan kesejahteraan hidup seharusnya bergantung kepada 
persekitaran ekologi kehidupan manusia. Hal ini bersesusaian 

